
ᐅᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ ᑕᑭ ᐅᑕᒥᐡᑲᑫᒪᑲᐣ ᑲᔭᐡ ᐱᒪᑎᓯᐧᐃᐣ ᓇᑕᐧᐃ 
ᑭᐢᑫᓂᑕᒧᐧᐃᓂᐠ ᓀᐢᑕ ᐃᑕᐢᑲᓀᓯᐧᐃ ᐃᔑᒋᑫᐧᐃᓇ ᐅᑌ ᐃᑌᑫᐢᑲᒥᐠ᙮ ᓇᑕᐧᐃ ᑭᐢᑫᓂᑕᒧᐧᐃᐣ 
ᑲᔭᐡ ᐱᒪᑎᓯᐧᐃᓂᐠ ᑭ ᒥᐢᑲᑌᐤ ᓀᐢᑕ ᑲᓇᐧᐊᐸᒋᑲᑌᐤ ᑲᔭᐡ ᐊᐸᒋᑕᐧᐃᐣ (ᑕᐱᐡᑯᐨ ᐊᔑᐡᑭ 
ᓀᐢᑕ ᐊᓯᓂ ᐊᐸᒋᑕᐧᐃᓇ) ᓀᐢᑕ ᑕᔑᑫᐧᐃᐣ (ᑕᐱᐡᑯᐨ ᓄᑕᒣᓯᐧᐃᐣ, ᓀᐢᑕ ᐊᑕᐧᐁᑲᒥᐠ), 
ᓀᐢᑕ ᐃᑕᐢᑲᓀᓯᐧᐃ ᓇᑕᐧᐃ ᑭᐢᑫᓂᑕᒧᐧᐃᓂᐠ ᑭ ᓇᑕᐧᐃ ᑭᐢᑫᓂᒋᑲᑌᐤ ᑲᔭᐡ ᐱᒪᑎᓯᐧᐃᐣ ᓀᐢᑕ 
ᐃᑕᐢᑲᓀᓯᐧᐃᐣ ᑕᐱᐡᑯᐨ ᐊᐢᑭ ᐃᔑᓇᑯᑕᐧᐃᐣ ᓀᐢᑕ ᐧᐊᐢᑲᐃᑲᓇ᙮  ᐁ ᒪᒪᐧᐃ ᒪᒥᑐᓀᓂᑕᒪᐠ 
ᐅᐅ ᑫᐧᑲᓇ, ᐧᑲᔭᐢᐠ ᑲ ᑭ ᓂᓯᑐᑌᓇᓇᐤ ᓀᐢᑕ ᓇᓇᑲᒋᑕᓇᓇᐤ ᑲ ᐃᐢᐱᒋ ᒥᔑᑭᓯᒪᑲᐠ 
ᑭᑎᑕᐢᑲᓀᓯᐧᐃᓂᓇᐤ ᓀᐢᑕ ᑲ ᐯᒋ ᓇᑲᑕᒪᑲᐧᐃᔭᐠ᙮

ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ 
ᓀᐢᑕ ᐃᑕᐢᑲᓀᓯᐧᐃᐣ 
ᐁ ᐸᔦᑌᑕᐧᑲᐠ ᑭᐢᑭᓄᐧᐊᑕᓯᓇᐃᑲᐣ 

ᐊᓄᐨ ᑲ ᐃᔑᓇᐧᑲᐠ
ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ

ᒥᒉᑐᔦᐠ ᑐᒋᑲᑌᐤ ᐁ ᓇᑕᐧᐃ ᑭᐢᑫᓂᒋᑲᑌᐠ ᑲᔭᐡ ᐱᒪᑎᓯᐧᐃᐣ ᓀᐢᑕ ᒪᓯᓇᐃᑲᑌᐤ ᑲ ᑭ ᐯᒋ ᐃᑭᐠ ᐅᑕᓇᐠ ᓀᐢᑕ ᑲ ᐃᔑᓇᐧᑲ ᐊᓄᐨ 
ᐊᐣᑕ ᑲ ᐃᔑ ᓇᑕᐧᐃ ᑭᐢᑫᓂᒋᑲᓂᐧᐊᐠ᙮  

ᓇᑕᐧᐃ ᑭᐢᑫᓂᒋᑲᑌᐤ 
ᑲ ᑭ ᐯᒋ ᐃᑭᐠ 
ᐅᑕᓇᐠ ᑫ ᐅᒋ 
ᑭᐢᑫᓂᒋᑲᑌᐠ 
ᐃᑕᐧᑲᓄᐧᑫ ᑫᐧᑲᐣ 
ᐊᐣᑕ ᐊᓂᒪ ᐊᐢᑭᐠ᙮ 

ᑭᒋᐧᐁ ᓇᑕᐧᐃ 
ᑭᐢᑫᓂᒋᑲᑌᐤ 
ᐁᑕᐧᑲᓄᐧᑫ ᑲᔭᐡ 
ᑫᐧᑲᓇ ᓀᐢᑕ ᐱᑯ 
ᐁᑕᐧᑲᓄᐧᑫ ᑲᔭᐡ 
ᑕᔑᑫᐧᐃᐣ ᐊᐣᑕ 
ᐊᐢᑭᐠ᙮  

ᓇᑕᐧᐃ ᑭᐢᑫᓂᒋᑲᑌᐤ 
ᐧᒣᒋ ᐊᐣᑕ ᐊᐢᑭᐠ 
ᐃᑕᐧᑲᐣ ᑫᐧᑲᐣ 
ᑲ ᐃᑌᓂᒋᑲᑌᐠ 
ᒧᓇᐃᑲᓂᐧᐊᐣ 
ᑭᒋ ᑭᐢᑫᓂᒋᑲᑌᐠ 
ᐁᐢᐱᒐᐧᑫ ᐊᓂᒪ 
ᐊᐢᑭ ᓀᐢᑕ 
ᑲ ᐊᔑᒋᐧᐊᐧᑫ 
ᐃᓂᓂᐧᐊᐠ ᓀᐢᑕ 
ᐱᑯ ᑕᓂᐢᐱ ᑲ 
ᑕᔑᑲᓄᐧᐊᓄᐧᑫ᙮ 

ᓂᐧᔕᔦᐠ ᐃᔑ ᐱᐢᑭᒋᑎᐣ ᐊᓂᒪ ᓇᑕᐧᐃ 
ᑭᐢᑫᓂᑕᒧᐧᐃᐣ, ᒧᓇᐃᑫᐧᐃᐣ ᓀᐢᑕ ᑭᒋ 
ᐧᐃᒪᐡᑭᑲᑌᐠ ᐯᐡᑭᐡ ᓇᓇᑲᒋᑕᓂᐧᐊᐠ᙮ ᑐᑕᒧᐧᐃᐣ 
4 ᒧᓇᐃᑫᐧᐃᐣ ᑲ ᐃᐧᑕᓂᐧᐊᐠ, ᒧᓇᐃᑲᓂᐧᐊᐣ ᑭᒋ 
ᐅᑎᓂᑲᑌᐠ ᐸᐢᑭ ᓀᐢᑕ ᐱᑯ ᒥᓯᐧᐁ ᑫᐧᑲᓇᐣ ᐊᐢᑕ 
ᑲ ᐃᑕᐧᑲᐠ᙮ ᑐᑕᒧᐧᐃᐣ 4 ᐧᐃᒪᐡᑫᐧᐃᓂᐠ ᓀᐢᑕ 
ᓇᓇᑲᒋᑕᐧᐃᓂᐠ ᐅᒋ ᑭ ᐅᔑᑕᓂᐧᐊᐣ ᑫ ᑐᒋᑲᑌᐠ 
ᑭᓄᐧᐁᐡ ᑫ ᐱᑦᐸᓂᑭ ᐁᑲ ᑭᒋ ᓂᔑᐧᐊᓇᒋᑕᓂᐧᐊᐠ 
ᐊᓂᒪ ᐊᐢᑭᐠ᙮ ᐅᐅ ᑐᑕᒧᐧᐃᓇ ᐧᐃᒋᐃᐧᐁᒪᑲᐣ 
ᑲ ᑫᐢᑭᒥᐧᐁᐧᐃᓂᐠ ᐃᑕᐢᑲᓀᓯᐧᐃᓂᐠ ᓀᐢᑕ ᒣᐧᑲᐨ 
ᐊᓂᒪ ᑲ ᑕᔑᑫᑐᒋᑲᑌᐠ, ᓇᑕᐧᐃ ᑭᐢᑫᓂᑕᒧᐧᐃᓂᐠ 
ᓀᐢᑕ ᑫ ᐃᔑ ᓇᔑᐸᓂᐠ ᐅᑕᒥᐡᑲᑫᐧᐃᐣ, ᓀᐢᑕ 
ᑭᐢᑭᓯᒧᐧᐁᐧᐃᓂᐠ ᑫ ᐃᔑ ᓇᓇᑲᒋᑕᓂᐧᐊᐠ ᑲ ᑭ 
ᒥᐢᑭᑲᑌᑭ ᑲᔭᐡ ᐱᒪᑎᓯᐧᐃᐣ ᐊᐸᒋᑕᐧᐃᓇ᙮ ᑭ 
ᓄᒋᑕᓂᐧᐊᐧᓇ ᐧᐸᒪᔑ ᐸᐡᐧᑲᑕᐃᑲᓂᐧᐊᐠ ᓀᐢᑕ 
ᐁᑎ ᑭᒋᑕᓂᐧᐊᐠ ᐊᓂᒪ ᐊᐸᑎᓯᐧᐃᐣ᙮ 

ᑐᑕᒧᐧᐃᐣ 1 ᑐᑕᒧᐧᐃᐣ 2 ᑐᑕᒧᐧᐃᐣ 3 ᑐᑕᒧᐧᐃᐣ 4 

ᐃᓂᓂᐧᐊᐠ – ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᐃᑕᐢᑲᓀᓯᐧᐃᐣ

ᑐᑕᒧᐧᐃᐣ 1 ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ ᑭ 
ᑲᓇᐧᐊᐸᒋᑲᑌᐤ ᑲ ᐃᔑᓇᐧᑲᓄᑯᐸᓀ ᐱᒪᑎᓯᐧᐃᐣ ᑭᐧᐁᑎᓄᐠ 
ᐅᐣᑌᕆᐅ ᐊᐢᑭ 11,000 ᐊᐢᑭᐧᐃᓇ ᐅᑕᓇᐠ, ᒣᐧᑲᐨ ᑲ 
ᐱᒪᑎᓯᐧᐊᑯᐸᓀ ᑲᔭᐡ ᐃᓂᓂᐧᐊᐠ ᐧᐊᔦᐡ 19 ᓀᐢᑕ ᑲᑐᐡᑭ 
ᐱᑦᐸᓂᑭ 20 ᒥᑕᑐᒥᑕᓇ ᐊᐢᑭᐧᐃᓇ᙮ ᐅᑕ ᓇᑕᐧᐃ 
ᑭᐢᑫᓂᑕᒧᐧᐃᓂᐠ ᓄᐧᑲᐣ ᐁ ᐃᑕᐧᐊᑯᐸᓀ ᑭᐧᐁᑎᓄᐠ ᐅᐣᑌᕆᐅ 
ᐊᐢᑭᐠ ᒥᒉᐟ ᓇᓇᑲᐤ ᐁ ᐃᑕᐢᑲᓀᓯᒋᐠ ᐃᓂᓂᐧᐊᐠ  ᐧᐸᒪᔑ 
ᑕᑯᔑᑭᐠ ᐊᑲᒥ ᑭᒋᑲᒥ ᐃᓂᓂᐧᐊᐠ᙮  ᒣᐧᑲᐨ (8,000-4,500BC), 
ᑕᔑᑫᐧᐊᑯᐸᐣ ᐊᐧᐁᓂᑲᓇᐠ ᑭᐧᐁᑎᓄᐠ ᒥᔑ ᓴᑲᐃᑲᓂᐠ᙮ ᒣᐧᑲᐨ 
(5,400-250BC) ᑭ ᐊᑎ ᑭᐧᔕᔭᐤ, ᒥᒉᑎᓇᓂᐧᐊᐣ, ᐁ ᐊᐱᔕᔑᑭ 
ᐃᑕᐧᐃᓇ, ᑭᓄᐧᐁᐡ ᐁ ᑕᔑᑲᓂᐧᐊᐠ ᓀᐢᑕ ᐁᑎ ᒥᒉᑎᐠ ᐊᑕᐧᐁᐧᐃᐣ᙮  
ᒣᐧᑲᐨ (700-1650BC), ᑭ ᐊᑎ ᐃᑕᐧᑲᐧᓇ ᐊᓱᐧᐊᒋᑲᓇ ᐊᔑᐡᑭᐠ 
ᐁ ᑭ ᐅᒋ ᐅᔑᑕᓂᐧᐊᑭ᙮  ᐊᒋᑫᐣ ᐁ ᐊᑎ ᑭᐧᔕᔭᐠ, ᐁ ᑭ ᐊᑎ 
ᐃᑕᐧᑲᑭ  ᒥᓂᔕ ᓀᐢᑕ ᓂᑕᐧᐃᑭᑕᑲᓇ ᐊᑕᐧᐁᐧᐃᐣ ᑭ ᐊᑎ ᒥᔕᐤ, 
ᔕᑯᐨ ᓂᑕᐧᐃᑭᒋᑫᐧᐃᐣ ᒧᓇ ᓱᑭ ᐅᒋ ᐃᑭᐣ ᔕᐧᐊᓄᐠ ᐃᑌᑫ ᐱᑐᐡ 
ᐁ ᐃᑕᔭᐠ ᓀᐢᑕ ᐁ ᐯᔓᓇᑯᓯᐟ ᒪᑎᐟ ᐅᒋ᙮ ᐊᐧᐁᓂᑲᓇᐠ ᑭ ᐊᑎ 
ᓄᑕᒣᓭᐧᐊᐠ ᓀᐢᑕ ᐣᑕᒥᓇᐅᐧᐊᐠ ᒣᐧᑲᐨ ᐅᒪ ᐃᓂᑯᐠ᙮

ᑭ ᓇᑭᑕᓂᐧᐊᐣ ᐊᓂᒪ ᐊᐢᑭ ᑲ ᐃᔑ ᓇᑕᐧᐃ ᑭᐢᑫᓂᒋᑲᑌᐠ ᑲ ᐧᐊᓇᐃᐧᐁᒪᑲᓄᐧᑫ ᒣᐧᑲᐨ ᐁ ᐸᑭᓯᑲᓂᐧᐊᐠ ᓀᐢᑕ ᑲ ᑭ ᐃᑕᔓᐧᐊᒋᑲᑌᐠ 
ᑐᑕᒧᐧᐃᓂᐠ 1 ᑭ ᑐᒋᑲᑌᐤ᙮  ᓄᐧᑲᐣ ᓇᑕᐧᐃ ᑭᐢᑫᓂᑕᒧᐧᐃᓂᐠ ᐁ ᐃᑕᐧᑲᑭ ᒪᐡᑯᐨ ᑯᑕᑭᔭ ᑲᔭᐡ ᑕᔑᑫᐧᐃᓇ ᐁ ᐯᔓᓇᐧᑲᐠ ᐱᓯᐠ 
ᐊᓂᒪ ᒣᐢᑲᓇᐤ ᑫ ᑭ ᐃᔑ ᐃᑕᐧᑲᐠ ᓂᐱ ᓀᐢᑕ ᒥᒉᑦ, ᓀᐢᑕ ᑯᑕᑭᔭ ᐊᐢᑭ ᑲ ᑭᐢᑌᓂᑕᑭᐠ ᐃᓂᓂᐧᐊᐠ᙮   ᐯᔭᐠ ᒪᑲ ᐁᐧᑲᓂᒪ ᐊᐧᑲᑭ 
ᐧᐊᐢᑲᐃᑲᐣ ᑲ ᐃᔑ ᐃᑕᑯᐸᓀ ᐊᐟ ᓯᐣ ᐯ ᑲᑦᐸᓂ᙮ ᑭ ᓇᑕᐧᐃ ᑭᐢᑫᓂᒋᑲᑌᐤ ᐊᐧᑲᑭ ᐧᐊᐢᑲᐃᑲᐣ 1980 ᑲ ᐊᐢᑭᐧᐊᐠ ᑲ ᑭ ᐃᔑ 
ᒥᐢᑭᑲᑌᑭ ᑲᔭᐡ ᐊᐸᒋᑕᐧᐃᓇ ᐊᔑᐡᑭᐠ ᐁ ᑭ ᐅᒋ ᐅᔑᑕᓂᐧᐊᑭ, ᐱᐧᐊᐱᐡᑯᓇᑲᐣ, ᐱᐧᐊᐱᐡᑯᐧᐃ ᐊᐸᒋᑕᐧᐃᓇ, ᐱᑎᐧᑲᒥᐠ ᓀᐢᑕ 
ᑎᐱᓇᐧᐁ ᐊᐸᒋᑕᐧᐃᓇ, ᐊᐧᐃᔭᔑᔑᐧᐃᑲᓇ ᓀᐢᑕ ᐃᓂᓂᐧᐃᑲᓇ᙮   ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᑭᔑᒋᐧᐊᐣ ᓯᐱ ᑭ ᒥᐢᑭᑲᑌᐤ ᐃᓂᓂᐧᐃ 
ᑕᔑᑫᐧᐃᓇ ᐧᐸᒪᔑ ᑕᑯᔑᓂᐧᐊᑯᐸᓀ ᐧᐁᒥᐢᑎᑯᔑᐧᐊᐠ ᐁᑯᑕᓂ ᑲ ᐅᒋ ᑭᐢᑫᓂᒋᑲᑌᐠ ᑲᔭᐡ ᐅᐱᒪᑎᓯᐧᐃᓂᐧᐊᐤ᙮ ᑭ ᒥᐢᑭᑲᑌᐤ ᑲᔭᐡ 
ᐱᒪᑎᓯᐧᐃ ᐊᐸᒋᑕᐧᐃᓇ ᐯᔓᐨ ᓂᐱᐠ ᓀᐢᑕ ᑲᔭᐡ ᒣᐢᑲᓇᐧᐊ, ᐁᑯᑕᓂ ᐧᐁᒋ ᑭᐢᑫᓂᒋᑲᑌᐠ ᐁ ᑭᐢᑫᓂᑕᐧᑲᐠ ᐊᐣᑕ᙮ 

ᑫᐧᑲᐣ ᐊᓂᒪ ᒍᕐᐟ (chert) ᑲ 
ᐃᒋᑲᑌᐟ: ᐁᐧᑲᓂᒪ ᑲ ᑭ ᑯᓴᐯᐠ 
ᐊᓯᓂᐧᐃ ᑫᐧᑲᐣ ᒥᒉᐧᑕ ᒥᐢᑭᑲᑌᐤ ᐁ ᑭ 
ᑯᓴᐯᐠ ᑭᒋᑲᒥᐠ, ᓴᑲᐃᑲᓂᐠ ᓀᐢᑕ ᐱᑯ 
ᐊᐢᑭᐠ᙮  

ᐁ ᑕᐧᑲᑭᐠ 2019 ᑲ ᐊᐢᑭᐧᐊᐠ, ᑐᑕᒧᐧᐃᐣ 2 ᑭ ᐊᐸᑕᐣ ᐁ ᑲᓇᐧᐊᐸᒋᑲᑌᐠ ᑲ 
ᐅᒋ ᐊᔓᐃᑲᑌᐠ ᐊᐧᑲᑭ ᓀᐢᑕ  ᑫᔑᒋᐧᐊᐣ ᓯᐱᔭ᙮  ᓂᔭᓇᓄᔦᐠ ᑭ ᐃᔑ ᓇᑕᐧᐃ 
ᑭᐢᑫᓂᒋᑲᑌᐤ, ᓄᐧᑲᐣ ᓂᐢᑐ ᐊᓂᐃ ᑭᒥᐢᑭᑲᑌᐧᐊ ᐁ ᐃᑕᐧᑲᑭ ᐃᓂᓂᐧᐃ 
ᐊᐸᒋᑕᐧᐃᓇ᙮ ᑲ ᐃᔑ ᐃᑕᐧᑲᐠ 1 ᑲ ᐃᔑ ᐊᔓᑲᓯᓇᓂᐧᐊᐠ ᑫᔑᒋᐧᐊᐣ ᐱᓯ ᑭ 
ᒥᐢᑭᑲᑌᐤ ᐯᔭᐠ ᐱᐧᐃᓂᑲᐣ (ᐊᓯᓂᐠ ᐁ ᐅᒋᒪᑲᐠ ᐊᐸᒋᑕᐧᐃᐣ) ᐱᓴᓯᓂ ᑲ ᐅᒋ 
ᐅᔑᐃᐟ ᐊᐣᑌ ᐊᐟᓯᐣ ᐯ ᐃᑌᑫ᙮ ᑲ ᐃᔑ ᐃᑕᐧᑲᐠ 2, ᑲᔭᐡ ᑯᑕᐧᐁᐧᐃᐣ ᑭᒥᐢᑭᑲᑌᐤ 
ᐯᔓᐨ ᑲ ᐃᔑ ᐊᔓᑲᓯᓇᓂᐧᐊᐠ ᑫᔑᒋᐧᐊᐣ ᐱᓯ ᐧᐊᑯᓂᑲᒥᐠ ᐁ ᐃᒋᑲᑌᐠ ᑫ ᓇᑕᐧᐃ 
ᑭᐢᑫᓂᒋᑲᑌᐠ ᑐᑕᒧᐧᐃᐣ 3 ᑭᒋ ᐊᐸᑕᐠ ᐁ ᑭᐢᑌᓂᑕᐧᑲᐠ ᐃᓂᓂᐧᐃ ᐱᒪᑎᓯᐧᐃᓂᐠ 
ᐅᒋ᙮ ᑭ ᒥᐢᑭᑲᑌᐤ ᑎᐣ ᐱᐧᐊᐱᐡᑯᓇᑲᓇ ᑲ ᐃᔑ ᐧᐁᐱᓂᑲᑌᑭ, ᐧᐊᓇᐧᐃᑲᒥᐠ, ᑲ ᐃᔑ 
ᒥᓇᐧᐊᓂᐧᐊᐠ ᓀᐢᑕ ᒪᑭᐧᐊᑎᐧᑲ, ᐁ ᓄᐧᑲᐠ ᐁ ᑭ ᐊᐸᑕᑭ ᒣᐧᑲᐨ ᑲ ᐱᑦᐸᓂᑭ 20 
ᒥᑕᑐᒥᑕᓇ ᐊᐢᑭᐧᐃᓇ ᓀᐢᑕ ᐱᑯ ᐧᐸᒪᔑ᙮ ᑲ ᐃᔑ ᐃᑕᐧᑲᐠ 3, ᐯᔓᐨ ᑲ ᐃᔑ 
ᐊᔓᑲᓯᓇᓂᐧᐊᐠ ᐊᐧᑲᑭ ᓯᐱᐠ ᑭᒥᐢᑭᑲᑌᐤ ᐁ ᑭ ᐅᔑᑕᓂᐧᐊᑭ ᐊᐸᒋᑕᐧᐃᓇ ᔕᑯᐨ 
ᒧᓇ ᐧᐃᓇ ᐃᓂᓂᐧᐃ ᑐᑕᒧᐧᐃᐣ ᑭᒋ ᓄᐧᑲᐠ᙮

ᐊᓂᒪ ᐊᐢᑭ ᑲ ᑭ ᓇᑕᐧᐃ ᑭᐢᑫᓂᒋᑲᑌᐠ ᐧᐊᔦᐡ 
5 ᑭᓗᒥᑐᕐᐢ ᐃᐢᐱᒐᐤ ᐧᐊᐢᑲ ᐊᓂᒪ ᒣᐢᑲᓇᐤ 
ᐃᓂᓂᐧᐊᐢᑭᐠ ᑫ ᐃᑕᑕᒧᐠ᙮ ᐁᑯᑕᓂ ᐁᔑ ᑕᔑᑫᒋᐠ 
ᒥᒉᐟ ᐊᐧᐃᔭᔑᔕᐠ, ᐱᓀᓯᐧᐊᐠ ᓀᐢᑕ ᒪᐣᒍᔕᐠ ᐊᐣᑌ ᑲ 
ᐃᔑ ᒥᐢᑎᑯᐢᑲᐠ, ᑲ ᐃᔑ ᐃᑕᒋᐠ ᒥᐢᑎᐧᑲᐠ ᓀᐢᑕ ᓂᐱᔭ 
ᑲ ᐊᐸᑕᑭ ᐁ ᐸᑦᐱᒋᓇᓂᐧᐊᐠ, ᒥᓂᐧᑲᓂᐧᐊᐠ ᓀᐢᑕ ᐁ 
ᐧᑲᐡᐧᑫᐱᒋᑲᓂᐧᐊᐠ᙮  ᐁᑯᑕᓂ ᑲ ᐯᒋ ᐃᔑ ᑕᔑᑲᓂᐧᐊᐠ 
ᓇᑭᐢᑲᐤ ᓀᐢᑕ ᑲᑎ ᓇᐢᐱᒋ ᑕᔑᑲᓂᐧᐊᐠ ᐅᑕᓇᐠ᙮ 
ᑕᐱᐡᑯᐨ ᑭᒋ ᒣᐢᑲᓇᐤ ᑭ ᐃᓇᐸᑕᐧᓇ ᐅᐅ ᓯᐱᔭ ᔕᑯᐨ 
1943 ᓀᐢᑕ 1950 ᑭ ᐊᑎ ᐱᑐᔑᓇᐧᑲᐣ ᑭᔑᒋᐧᐊᐣ 
ᓀᐢᑕ ᐊᐧᑲᑭ ᓯᐱᐠ 

ᐁ ᑭ ᐅᐢᑯᑎᒥᑲᓂᐧᐊᐣ ᐧᕋᐟ ᐸᐧᐊᐢᑎᑯᐠ ᐁᑯ ᒪᑲ ᐧᐊᐳᓯ 
ᐸᐧᐊᐢᑎᑯᐠ᙮ 

ᑫᐧᑲᐣ ᐊᓂᒪ…….

ᑫᐧᑲᐣ ᐊᓂᒪ…….

ᐃᓂᓂᐧᐊᐠ – ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᐃᑕᐢᑲᓀᓯᐧᐃᐣ

ᐃᑕᐢᑲᓀᓯᐧᐃ ᓇᑲᑕᒧᐧᐃᐣ

ᐃᑕᐢᑲᓀᓯᐧᐃ ᓇᑲᑕᒧᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᓂᐠ ᑭ ᑲᓇᐧᐊᐸᒋᑲᑌᐤ 
ᐃᑕᐢᑲᓀᓯᐧᐃ ᓇᑲᑕᒧᐧᐃᐣ 5 ᑭᓗᒥᑐᕐᐢ ᑭᒋ ᐃᐢᐱᓯᓇᐧᑲᐠ ᒣᐢᑲᓇᐧᐊ ᐊᐣᑕ 
ᑫ ᐃᔑ ᓄᒋᒋᑲᓂᐧᐊᐠ, ᑭᒋᐧᐁ ᓇᑕᐧᐃ ᑭᐢᑫᓂᑕᒧᐧᐃ ᐊᐢᑭ ᑲ ᐃᒋᑲᑌᐠ᙮ 
ᐃᑕᐢᑲᓀᓯᐧᐃ ᓇᑲᑕᒧᐧᐃᐣ ᐁᐧᑲᓂᐃ ᐃᓂᓂᐧᐃ ᐅᔑᒋᑲᓇ ᓀᐢᑕ ᐱᑯ ᔐᑫᐣ ᑲ 
ᐃᔑᓇᐧᑲᑭ ᑲ ᑭᐢᑌᓂᑕᑭᐠ ᐃᓂᓂᐧᐊᐠ ᐁ ᓄᑲᐠ ᑲ ᑭ ᐯᒋ ᐃᔑᓇᑯᓯᒋᐠ ᓂᐢᑕᑦ 
ᐃᓂᓂᐧᐊ ᓀᐢᑕ ᐊᑲᒥ ᑭᒋᑲᒥ ᐃᓂᓂᐧᐊᐠ᙮ ᐁ ᑭᐢᑭᓄᐧᐊᐸᒋᑲᑌᐠ ᓇᑕᐧᐃ 
ᑭᐢᑫᓂᑕᒧᐧᐃᐣ, ᐊᐢᑭᐧᐃ ᒪᓯᓇᐃᑲᐣ ᓀᐢᑕ ᑲ ᐃᑌᓂᑕᑭᐠ ᐊᐧᐁᓂᑲᓇᐠ ᐊᐣᑕ 
ᐃᑕᐧᐃᓂᐠ, ᑭ ᒥᐢᑭᑲᑌᐧᐊ 288 ᑲ ᐃᔑ ᐃᑕᐧᑲᑭ ᐃᑕᐢᑲᓀᓯᐧᐃ ᓇᑲᑕᒧᐧᐃᓇ᙮ 

ᐁᐧᐊᑯ ᐅᐅ ᑲ ᐃᔑᒋᐸᓂᑭ:

•	 149 ᐣᑐᐧᐁᐅᐧᐃ ᐊᐢᑭᔭ (106 ᐊᐧᐃᔭᔑᔕᐠ ᐅᒋ, 25 ᓇᒣᓴᐠ ᐅᒋ ᓀᐢᑕ 
18 ᓂᑕᐧᐃᑭᑕᑲᓇ ᐅᒋ);

•	 49 ᐃᑕᐢᑲᓀᓯᐧᐃ, ᐊᒐᑯᐧᐃ ᓀᐢᑕ ᐊᔭᒥᐁᐧᐃ ᐊᐢᑭᔭ; 

•	 90 ᑕᔑᑫᐧᐃᓇ; ᓀᐢᑕ  

•	 23 ᐱᑦᐱᒋᐧᐃᓇ᙮ 

ᑭᐢᑌᓂᑕᐧᑲᐧᓇ ᐅᐅ ᑭᒋ ᓂᓯᑐᒋᑲᑌᐠ ᑲ ᐯᒋ ᐃᑭᐠ ᐅᑕᓇᐠ ᐊᐣᑕ ᑕᔑᑫᐧᐃᓂᐠ, 
ᑫᐧᑲᐣ ᑲ ᐯᒋ ᐃᑭᐠ ᓀᐢᑕ ᒪᑲ ᐃᓂᓂᐧᐊᐠ, ᓀᐢᑕ

ᐁᑯᑕᓂ ᑫᐧᑲᐣ ᐧᐁᒋ ᑭᐢᑫᓂᒋᑲᑌᓂᐠ ᐅᑎᑕᐢᑲᓀᓯᐧᐊᐤ ᐊᓂᑭ ᐃᓂᓂᐧᐊᐠ᙮  

ᑫ ᑭ ᐃᑎᐡᑲᑫᒪᑲᑭ ᓀᐢᑕ ᑫ ᑭ ᐃᔑ ᐊᒍᐧᐃᑲᑌᐠ
ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ

ᑫ ᐃᑎᐡᑲᑫᒪᑲᐠ ᑲᔭᐡ ᐱᒪᑎᓯᐧᐃ ᓇᑕᐧᐃ ᑭᐢᑫᓂᑕᒧᐧᐃᓂᐠ ᑭ ᑲᓇᐧᐊᐸᒋᑲᑌᐤ ᐊᓂᒪ ᒣᐢᑲᓇᑫᐧᐃᐣ ᓀᐢᑕ ᑭᓄᐧᐁᐡ ᐊᐸᑕᑫ᙮ 
ᑐᑕᒧᐧᐃᓇ ᑕᐱᐡᑯᐨ ᐊᒋᐱᒋᑲᑌᑭ ᐊᐸᒋᑕᐧᐃᓇ, ᐁ ᐸᐡᐧᑲᑕᐃᑲᓂᐧᐊᐠ, ᐯᐧᑲᑕᐃᑲᓂᐧᐊᐠ, ᐸᑭᓯᑲᓂᐧᐊᐠ, ᐁ ᒣᐢᑲᓇᑲᓂᐧᐊᐠ, 
ᐊᔓᑲᓂᑲᓂᐧᐊᐠ ᓀᐢᑕ ᐁ ᐸᑭᑎᓂᑲᑌᑭ ᐧᐃᔭᑕᑲᓇ ᑫ ᐃᔑ ᔑᐸᔑᑯᐧᐊᐠ ᓂᐱ, ᑕᑭ ᐧᐊᓇᐃᐧᐁᒪᑲᐣ ᐊᐢᑭᐠ ᓀᐢᑕ ᓂᔑᐧᐊᓇᒋᒋᑫᒪᑲᐣ 
ᑲ ᐃᔑ ᐃᑕᐧᑲᑭ ᑲᔭᐡ ᐱᒪᑎᓯᐧᐃ ᐊᐸᒋᑕᐧᐃᓇ᙮  ᓇᑭᐢᑲᐤ ᑫ ᐃᔑ ᐊᐸᑎᓯᓇᓂᐧᐊᐠ, ᑲ ᐅᒋ ᐊᓂᐢᑫ ᐊᐸᑕᑭ ᒣᐢᑲᓇᐧᐊ, ᑲ 
ᑕᔑᑫᐧᐃᓂᑲᓂᐧᐊᐠ, ᓀᐢᑕ ᑲ ᐃᔑ ᐧᐊᓇᐠ ᑕᑭ ᐧᐊᓇᐃᐧᐁᒪᑲᐧᓇ ᐊᐢᑭᐠ ᓀᐢᑕ ᑲ ᐃᔑ ᒧᓇᐃᑲᓂᐧᐊᐠ ᒣᐧᑲᐨ ᐁ ᒣᐢᑲᓇᑲᓂᐧᐊᐠ ᓀᐢᑕ 
ᓇᑭᐢᑲᐤ ᑲ ᐃᔑ ᑭᐸᐃᑲᑌᑭ ᐊᐢᑭᔭ᙮  ᑭᓄᐧᐁᐡ ᐁ ᐊᐸᑕᐠ ᓀᐢᑕ ᐱᒥᑕᓂᐧᐊᐠ ᒣᐢᑲᓇᐤ ᑕᑭ ᓂᔑᑲᐨ ᓂᔑᐧᐊᓇᑕᐣ ᐊᐢᑭ ᐊᐢᑕ ᑲ 
ᐃᔑ ᓄᒋᒋᑲᓂᐧᐊᐠ, ᓀᐢᑕ ᑕᑭ ᐧᐊᓇᐃᐧᐁᒪᑲᐣ ᐯᔓᐨ ᑲ ᐃᔑ ᓇᑕᐧᐃ ᑭᐢᑫᓂᒋᑲᑌᐠ ᑲᔭᐢ ᐱᒪᑎᓯᐧᐃᐣ᙮

ᑭᒋ ᐊᒍᐧᐃᓂᑲᑌᑭ ᐅᐅ ᑫ ᐧᐊᓇᐃᐧᐁᒪᑲᑭ, ᑐᑕᒧᐧᐃᐣ 2 ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ ᑲᑕ ᑭᔑᑕᓂᐧᐊᐣ ᐊᓂᐃ ᐅᒋ 
ᐊᐢᑭᔭ ᑲ ᐃᔑ ᒧᓇᐃᑲᓂᐧᐊᐠ  ᑫ ᐃᑎᐡᑲᑫᒪᑲᓄᐧᑫ ᐊᓂᒪ ᒣᐢᑲᓇᑫᐧᐃᐣ᙮ ᐊᐸᑎᓯᐧᐃ ᐧᐊᐧᐁᓀᓂᑕᒧᐧᐃᐣ

ᑲᑕ ᐊᔭᒥᐊᑲᓂᐧᐊᐧᓇ ᐃᓂᓂᐧᐊᐠ ᑭᒋ ᑫᒋᓇᐅᓇᓂᐧᐊᐠ ᑭᒋ ᐊᔑᒋᒋᐠ ᒣᐧᑲᐨ ᑲ ᐧᐊᐧᐁᓀᓂᒋᑲᑌᐠ ᑫ ᑐᒋᑲᑌᐠ ᓂᑲᐣ ᑫ ᐊᑎ ᐊᐢᑭᐧᐊᐠ᙮ 
ᐁᑲ ᑭ ᐧᐃᒪᐡᑭᑲᑌᑫ ᑐᑕᒧᐧᐃᐣ 3 ᑲᑕ ᐊᐸᑕᐣ ᑭᒋ ᓇᑕᐧᐃ ᑭᐢᑫᓂᒋᑲᑌᐠ ᐧᐊᑯᓂᑲᒥᐠ ᑲ ᐃᒋᑲᑌᐠ᙮

ᒪᐧᐊᐨ ᑫ ᐧᐃ ᐊᐸᑕᐠ ᒥᑕᐧᑫᓂᑫᐧᐃᐣ ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ ᑭᒋ ᐧᐃᒪᐡᑭᑲᑌᐠ ᓀᐢᑕ ᓇᓇᑲᒋᑕᓂᐧᐊᐠ ᐊᐣᑕ ᑲ 
ᐃᔑ ᒧᓇᐃᑲᓂᐧᐊᐠ, ᓀᐢᑕ ᑭᒋ ᐸᔦᑌ ᐧᐃᒋᑲᑌᐠ ᑫᐧᑲᐣ ᐧᐁᒋ ᐁᑲ ᐧᐃᒪᐡᑭᑲᑌᐠ᙮ ᑭᔕᐢᐱᐣ ᐧᐃᒪᐡᑭᑲᑌᑫ ᐊᐣᑕ ᑲ ᐃᔑ ᒧᓇᐃᑲᓂᐧᐊᐠ, 
ᑲᑕ ᑭᐸᐢᐧᑲᐃᑲᑌᐤ 20 ᒥᑐᕐᐢ ᐧᐊᐢᑲ, ᑭᒋ ᓇᓇᑲᒋᑕᐟ ᑲ ᓇᑕᐧᐃ ᑭᐢᑫᓂᑕᐠ ᑲᔭᐡ ᐱᒪᑎᓯᐧᐃᓂᓂᐤ ᓚᐃᓯᐣᐢ ᑲ ᑕᑯᓇᐠ, ᓀᐢᑕ 
ᐅᔑᑕᓂᐧᐊᑭ ᒪᓯᓇᐃᑲᓇ ᑫ ᐊᑯᑌᑭ ᑲᐧᐃᓇ ᐃᑐᑌ ᑭᒋ ᐃᐧᑌᒪᑲᑭ ᐊᐣᑕ ᑲ ᐃᔑ ᑭᐸᐢᐧᑲᐃᑲᑌᐠ᙮ ᑭᔕᐢᐱᐣ ᐁᑲ ᑭ ᐧᐃᒪᐡᑭᑲᑌᑫ, 
ᐃᑌᓂᑕᐧᑲᐣ ᑭᒋ ᐸᔦᑌ ᒪᓯᓇᐃᑲᑌᐠ ᒧᓇᐃᑫᐧᐃᐣ ᓀᐢᑕ ᐧᐃᒋᑲᑌᐠ ᑫᐧᑲᐣ ᐧᐁᒋ ᑭᐢᑌᓂᒋᑲᑌᐠ ᐃᑕᐢᑲᓀᓯᐧᐃᓂᐠ᙮

ᐃᓂᓂᐧᐊᐠ – ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᐃᑕᐢᑲᓀᓯᐧᐃᐣ

ᑫ ᑭ ᐃᑎᐡᑲᑫᒪᑲᑭ ᓀᐢᑕ ᑫ ᑭ ᐃᔑ ᐊᒍᐧᐃᑲᑌᐠ
ᐃᑕᐢᑲᓀᓯᐧᐃ ᓇᑲᑕᒧᐧᐃᐣ

ᐅᑕ ᓇᑕᐧᐃ ᑭᐢᑫᓂᑕᒧᐧᐃᓂᐠ ᑭ ᑲᓇᐧᐊᐸᒋᑲᑌᐤ ᑕᓂ ᑫ ᐃᔑ ᐅᑕᒥᐡᑲᑫᒪᑲᐠ ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ, 
ᐃᑕᐢᑲᓀᓯᐧᐃ ᓇᑲᑕᒪᑫᐧᐃᓂᐠ ᓀᐢᑕ ᑲ ᐃᔑᓇᐧᑲᐠ ᐊᐢᑭ, ᓀᐢᑕ ᓂᓯᑕᐧᐁᓂᑲᑌᑭ ᐊᓂᐃ ᑫ ᐊᑯᐃᐧᐁᒪᑲᑭ ᓇᑲᑕᒪᑫᐧᐃᓂᐠ᙮ ᑫ ᓇᐢᐱᒋ 
ᓇᐢᐸᐨ ᐃᑎᐡᑲᑫᒪᑲᑭ ᐁᐧᑲᓂᐃ ᐁ ᐊᒋᐱᒋᑲᑌᑭ ᓀᐢᑕ ᐱᑯ ᓂᔑᐧᐊᓇᒋᑕᓂᐧᐊᑭ ᐧᐊᐢᑲᐃᑲᓇ, ᐁ ᐅᔑᑕᓂᐧᐊᐠ ᐅᐢᑭ ᐃᔑᓇᑯᑕᐧᐃᓇ 
ᓀᐢᑕ ᐁ ᐧᐊᓇᑕᓂᐧᐊᐠ ᐊᐢᑭ,  ᑲ ᐃᔑ ᐅᑕᒥᐡᑲᑫᒪᑲᐠ ᒐᑲᐢᑌᔑᓂᐧᐃᓇ ᐱᑐᔑᓇᐧᑲᐧᓇ ᐁ ᐱᑐᔑᓇᐧᑲᐠ ᐃᑕᐢᑲᓀᓯᐧᐃ ᓇᑲᑕᒧᐧᐃᓇ 
ᐅᒋ, ᑲ ᐸᑭᓯᓇᑲᓂᐧᐊᐠ ᐧᐊᓇᐃᐧᐁᒪᑲᐤ ᐊᐢᑭᐠ, ᒧᓇ ᑭ ᓄᒋᑕᓂᐧᐊᐧᓇ  ᓇᑲᑕᒧᐧᐃᓇ ᓀᐢᑕ ᐊᑯᐡᑲᑫᒪᐧᑲᐧᓇ ᐅᐅ ᑲ ᐃᔑ ᐃᑕᐧᑲᑭ 
ᐅᐡᑭ ᐧᐊᐢᑲᐃᑲᓇ ᐁᐧᐊᓇᐢᑭᑕᓂᐧᐊᑭ᙮ 

ᒣᐢᑲᓇᑫᐧᐃ ᑐᑕᒧᐧᐃᓇ ᑕᐱᐡᑯᐨ ᐁ ᒣᐢᑲᓇᑲᓂᐧᐊᐠ ᓀᐢᑕ ᐊᔓᑲᓂᑲᓂᐧᐊᐠ, ᐁ ᐸᐡᐧᑲᑕᐃᑲᓂᐧᐊᐠ, ᐁ ᐯᐧᑲᑕᐃᑲᓂᐧᐊᐠ ᓀᐢᑕ 
ᐸᑭᓯᑲᓂᐧᐊᐠ, ᓇᑭᐢᑲᐤ. ᑕᔑᑫᐧᐃᐣ ᐁ ᐅᔑᑕᓂᐧᐊᐠ ᓀᐢᑕ ᐁ ᓇᓇᑲᒋᑕᓂᐧᐊᐠ ᐁ ᐱᑦᐸᓂᑭ ᐅᒐᐸᓂᔕ ᒥᓯᐧᐁ ᐊᓂᐃ ᑕᑭ 
ᐧᐊᓇᐃᐧᐁᒪᑲᐧᓇ ᑲ ᐃᔑ ᐃᑕᐧᑲᑭ ᐃᑕᐢᑲᓀᓯᐧᐃ ᓇᑲᑕᒧᐧᐃᓇ  

ᑭᒋ ᑲᓇᐧᐁᓂᒋᑲᑌᐠ ᐃᑕᐢᓇᓀᓯᐧᐃ ᓇᑲᑕᒪᑫᐧᐃ ᐊᐢᑭ ᐊᐣᑕ ᑲ ᐃᔑ ᓇᑕᐧᐃ ᑭᐢᑫᓂᒋᑲᑌᐠ ᐊᐢᑭ, ᒥᒉᐟ ᓇᑲᓂᑫᐧᐃ ᑐᑕᒧᐧᐃᓇ 
ᒪᒥᑐᓀᓂᒋᑲᑌᐧᐊ᙮ ᑕᐱᐡᑯᐨ ᐅᐅ ᐁ ᐧᐊᐧᐁᓇᐢᑕᓂᐧᐊᐠ ᐊᐸᑎᓯᐧᐃᐣ ᐁᑲ ᑭᒋ ᐅᑕᒥᐡᑭᑲᑌᑭ ᐃᑕᐢᓇᓀᓯᐧᐃ ᓇᑲᑕᒪᑫᐧᐃ ᐊᐢᑭᔭ, 
ᐧᑲᔭᐢᐠ ᑭᒋ ᐧᐊᐧᐁᓀᓂᒋᑲᑌᐠ ᓀᐢᑕ ᐃᔑᓇᑯᑕᓂᐧᐊᐠ ᐁᑲ ᑭᒋ ᐅᑕᒥᐡᑲᑫᒪᑲᐠ, ᐧᐃᑕᒪᒋᐠ ᑲ ᒣᐢᑲᓇᑫᒋᐠ ᐧᒣᒋ ᐁᔑᑕᐧᑲᓂᓂᑭ ᐊᓂᐃ 
ᐃᑕᐢᑲᓀᓯᐧᐃ ᓇᑲᑕᒪᑫᐧᐃ ᐊᐢᑭᔭ, ᓀᐢᑕ ᐅᔑᑕᓂᐧᐊᐠ ᑫ ᐃᔑ ᓇᓇᑲᒋᑕᓂᐧᐊᐠ ᓀᐢᑕ ᑭᐸᐃᑲᑌᐠ ᐊᐣᑕ ᑭᒋ ᑲᓇᐧᐁᓂᒋᑲᑌᑭ 
ᑲ ᑭᐢᑌᓂᑕᐧᑲᑭ ᐊᓂᐃ ᐊᐢᑭᔭ᙮   ᑭᔕᐢᐱᐣ ᐊᒋᑕᓂᐧᐊᐠ ᑫ ᐃᔑ ᒧᑕᓂᐧᐊᐠ, ᐊᓇ ᑲ ᑭᐢᑫᓂᑕᐠ ᑫᐧᑲᓂᐤ ᑲᑕ ᑲᓇᐧᐊᐸᑕᑦ 
ᑫᐧᐊᓇᐃᐧᐁᒪᑲᓄᐧᐊᐧᑫ ᐊᓂᐃ ᐊᒋᑕᐧᐃᓇ ᑲ ᐃᔑ ᐃᑕᐧᑲᑭ ᐃᑕᐢᓇᓀᓯᐧᐃ ᓇᑲᑕᒪᑫᐧᐃ ᐊᐢᑭᔭ ᐃᐢᐱ ᐃᑌᓂᑕᐧᑲᑫ᙮ 

ᑕᑭ ᓇᐢᐸᒋ ᐅᑕᒥᐡᑭᑲᑌᐧᐊ ᓂᔓ ᐊᓂᐃ ᐃᑕᐢᑲᓀᓯᐧᐃ ᐊᐢᑭ ᓇᑲᑕᒪᐧᐃᓇ, ᐊᐧᑲᑭ ᐱᓯ ᐁᑯ ᒪᑲ ᑭᔑᒋᐧᐊᐣ ᓯᐱ᙮ ᐧᐸᒪᔑ 
ᒣᐢᑲᓇᑲᓂᐧᐊᐠ, ᑲ ᑭᐢᑫᓂᑕᑭᐠ ᑫᐧᑲᓂᐤ ᑲᑕ ᑲᓇᐧᐊᐸᑕᐧᒪᐠ ᐊᓂᐃ ᓯᐱᔭ ᑭᒋ ᓇᑕᐧᐃ ᑭᐢᑫᓂᑕᑭᐠ ᐁᑕᐧᑲᓄᐧᑫ ᐃᑕᐢᑲᓀᓯᐧᐃ 
ᐊᓂᐢᑫᑲᒪᑫᐧᐃᐣ ᐁ ᓄᓱᓀᐃᑲᑌᐠ ᐅᐣᑌᕆᐅ ᐃᑕᔓᐧᐁᐧᐃᐣ 9/06 ᓀᐢᑕ ᐱᑯ ᐅᐣᑌᕆᐅ ᐃᑕᔓᐧᐁᐧᐃᐣ 10/06 ᐅᐣᑌᕆᐅ 
ᐊᓂᐢᑫᑲᒪᑫᐧᐃᐣ ᐅᓇᔓᐧᐁᐧᐃᓂᐠ᙮        ᑭᔕᐢᐱᐣ ᐃᑌᓂᒋᑲᑌᑫ ᐊᐧᑲᑭ ᐁᑯ ᒪᑲ ᑭᔑᒋᐧᐊᐣ ᓯᐱᔭ ᐃᑕᐧᑲᓄᐧᑫ ᐃᑕᐢᑲᓀᓯᐧᐃ 
ᓇᑲᑕᒧᐧᐃᐣ, ᐊᓂᐢᑫᑲᒪᑫᐧᐃ ᐅᑕᒥᐡᑲᑫᐧᐃ ᓇᑕᐧᐃ ᑭᐢᑫᓂᑕᒧᐧᐃᐣ ᑲᑕ ᐧᐊᐧᐁᓂᑲᒋᑲᑌᐤ ᑭᒋ ᓂᓯᑐᒋᑲᑌᐠ ᑫ ᐅᑕᒥᐡᑲᑫᒪᑲᑭ ᓀᐢᑕ 
ᓇᑕᐧᐃ ᑭᐢᑫᓂᒋᑲᑌᐤ ᑫ ᑐᒋᑲᑌᐠ ᑭᒋ ᑲᓇᐧᐁᓂᒋᑲᑌᑭ᙮

ᑲ ᐊᐧᓇᑭ ᐃᑎᐡᑲᑫᒪᑲᑭ
ᐧᑲᔭᐢᐠ ᐁ ᐊᐸᑕᑭ ᓇᑲᓂᑫᐧᐃ ᑐᑕᒧᐧᐃᓇ, ᑫ ᑭ ᐃᑎᐡᑲᑫᒪᑲᐠ ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ ᓀᐢᑕ ᑭᓄᐧᐁᐡ ᐊᐸᑕᑫ, 
ᐃᑕᐢᑲᓀᓯᐧᐃ ᓇᑲᑕᒧᐧᐃᓂᐠ, ᐃᑌᓂᒋᑲᑌᐤ ᐧᑲᔭᐢᐠ ᑭᒋ ᓇᑲᒋᑕᓂᐧᐊᐠ, ᐁᑲ ᓱᑭ ᑭᒋ ᐧᐊᓇᐃᐧᐁᒪᑲᐠ᙮ 

ᐊᓂᒪ ᒣᐢᑲᓇᐤ ᐃᓂᓂᐧᐊᐢᑭᐠ ᑫ ᐃᑕᑕᒧᐠ ᑕᑭ ᐅᑕᒥᐡᑲᑫᒪᑲᐣ ᐣᑕᒥᓇᐅᐧᐃ ᐊᐢᑭᐠ, ᐃᓂᓂᐧᐃ ᑐᑕᒧᐧᐃᓂᐠ, ᐊᔭᒥᒋᑫᐧᐃᓂᐠ, 
ᐁᔭᒥᐁᐧᐃ ᐊᐢᑭᐠ, ᓀᐢᑕ ᑕᔑᑫᐧᐃ ᐊᐢᑭᐠ᙮ ᑲᑕ ᓇᑕᐧᐃ ᑭᐢᑫᓂᒋᑲᑌᐧᐊ ᐃᑕᐢᑲᓀᓯᐧᐃ ᓇᑲᑕᒪᑫᐧᐃ ᐊᐢᑭᔭ ᐧᐸᒪᔑ ᒣᐢᑲᓇᑲᓂᐧᐊᐠ ᑭᒋ 
ᑭᐢᑫᓂᒋᑲᑌᐠ ᑫᑯ ᓇᑲᓂᑫᐧᐃᐣ ᑫ ᐊᐸᑕᐠ ᓀᐢᑕ ᐧᐊᐧᐁᓀᓂᒋᑲᑌᐠ ᑕᐣᑌ ᒥᓇ ᑫᑐᒋᑲᑌᑭᐸᐣ ᐃᐢᐱ ᐃᑌᓂᑕᐧᑲᑫ᙮ 

ᒧᓇ ᐅᒋ ᓇᑕᐧᐃ ᑭᐢᑫᓂᒋᑲᑌᐤ ᑫ ᐃᔑ ᐊᓂᐢᑫ ᐧᐊᓇᐃᐧᐁᒪᑲᐠ ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ ᐁᑭ ᓄᓱᓀᐃᑲᑌᐠ ᑲ 
ᐃᑕᔓᐧᐁᐟ ᐧᐃᑕᐢᑫᒥᑐᐧᐃᐣ ᓀᐢᑕ ᒥᒉᑐᐧᐃ ᐃᑕᐢᑲᓀᓯᐧᐃᐣ ᐅᑭᒪᐤ᙮

ᑲ ᒪᒪᐧᐃ ᐃᑎᐡᑲᑫᒪᑲᑭ 
ᑲ ᒪᒪᐧᐃ ᐃᑎᐡᑲᑫᒪᑲᑭ ᒧᓇ ᐅᒋ ᓇᑕᐧᐃ ᑭᐢᑫᓂᒋᑲᑌᐤ ᑲᔭᐡ 
ᐱᒪᑎᓯᐧᐃᓂᓂᐤ ᑲ ᓇᑕᐧᐃ ᑭᐢᑫᓂᑕᑭᐠ ᐅᒋ ᓀᐢᑕ ᐱᑯ ᑲᔭᐡ ᐃᓂᓂᐧᐃ 
ᐊᓂᐢᑫ ᐱᒪᑎᓯᐧᐃᐣ ᐁ ᓄᓱᓀᐊᑭᐠ ᑲ ᐃᑕᔓᐧᐁᐟ ᐧᐃᑕᐢᑫᒥᑐᐧᐃᐣ ᓀᐢᑕ 
ᒥᒉᐟ ᐃᑕᐢᑲᓀᓯᐧᐃᓇ ᐅᑭᒪᐤ

ᐃᓂᓂᐧᐊᐠ – ᑲᔭᐡ ᐱᒪᑎᓯᐧᐃᐣ ᓇᑕᐧᐃ ᑭᐢᑫᓂᑕᒧᐧᐃᐣ ᓀᐢᑕ ᐃᑕᐢᑲᓀᓯᐧᐃᐣ

ᑫ ᐃᔑ ᓇᑕᐧᐃ ᑭᐢᑫᓂᒋᑲᑌᐠ
ᑲ ᑭ ᑲᐧᑫᒋᒪᐧᐊᐠ ᐊᓂᑭ ᐊᐧᑲᑭ ᐃᓂᓂᐧᐊᐠ ᑲ ᐊᐸᑎᓯᒋᐠ ᐊᐣᑕ ᒣᐢᑲᓇᐠ ᑫ 
ᐃᑕᑕᒧᐠ ᐃᓂᓂᐧᐊᐢᑭᐠ ᐱᑯ ᐃᐢᐱ ᐧᐃ ᑭᐢᑫᓂᑕᒪᓀ ᑫᐧᑲᐣ ᓀᐢᑕ ᐱᑯ ᐧᐊᔦᐡ 
ᐧᐃ ᐃᐧᑌᐧᐊᓀ᙮ 

ᑲᑦᐱᕐᑐᕐ ᒪᓯᓇᐊᒪᑐᐧᐃᐣ: eaisinput@martenfallsaccessroad.ca 

ᑌᓚᑊᐅᐣ: 1-800-764-9114 

ᐃᐣᑐᕐᓀᑎᐠ: eais.martenfallsaccessroad.ca

ᑭᔭᐱᐨ ᑭ ᐧᐃ ᑭᐢᑫᓂᑌᐣ? 
ᑭᔭᐱᐨ ᐧᐃ ᑭᐢᑫᓂᑕᒪᓀ ᐅᒪ ᑲ ᐊᓂᒧᒋᑲᑌᐠ, ᑲᓇᐧᐊᐸᑕ ᐊᓂᒪ ᐊᐸᑎᓯᐧᐃ ᑎᐸᒋᒧᐧᐃᐣ ᑲ ᐊᔑᑕᓯᓇᑌᐠ ᑭᐢᑭᓄᐧᐊᑕᓯᓇᐃᑲᐣ ᐊᐢᑭ 
ᑲᓇᐧᐊᐸᑕᒧᐧᐃᐣ / ᑫ ᐃᑎᐡᑲᑫᒪᑲᐣ ᑲ ᐃᔑ ᐊᓂᒧᒋᑲᑌᐠ ᑲ ᐃᐧᑌᒪᑲᐠ᙮


